Тема: Һөнәрем – минем язмышым.
Максат: Яшьләргә һөнәр сайлауда нәтиҗәле ярдәм күрсәтү, һөнәрләр белән таныштыру, заман таләп иткән һөнәрләрне ачыклау, хезмәт базарында ихтыяҗ булган һөнәрләрнең профессиограммалары белән таныштыру.
Җиһазлау: Комьютерда эшләнгән презентация, һөнәрләрнең профессиограммалары ясалган плакат-программа. Компьютер, проектор.
Тәрбия сәгате барышы
Укытучы. 11 сыйныфны тәмамлагач, кая барырга? Укуны кайда дәвам итәргә? Нинди һөнәр үзләштерегә? Бу сораулар зур тормыш юлына аяк басарга әзерләнүче һәр өлкән класс укучысын борчый. Гомерлек һөнәрне сайлау, әлбәттә, җитди мәсьәлә. Һөнәр сайлаганда аерым һөнәр иясе өчен мөһим сыйфатларны, аны үзләштерү өчен кирәкле белем һәм күнекмәләрне, шулай ук теге яки бу һөнәри эшчәнлеккә сәләт-мөмкинлекләрне дә ачыклау зарур. Шулай ук хезмәт базарының ихтыяҗын да искә алу мөһим. Бүген тәрбия сәгатендә сүз шушы хакта барыр. Ул “Йөзгә – бер” дип аталган уен рәвешендә үтәчәк.
Без 11 сыйныф укучылары белән мәктәбебезнең 100 укучысы һәм укытучылар арасында сорашып белешү үткәрдек. Бу уңайдан аларга төрле сораулар бирелде. Сорашып белешү нәтиҗәләре буенча, еш кабатланган җаваплар компьтерның махсус программасына урнаштырылды. Бүгенге уенда катнашучыларның төп максаты – җавапларны дөрес сайлап алу. Уен биш бүлектән тора: 
1. “Гади уен”, 
2. “Икегә тапкырла” уены (уенчылар җыйган балл икегә тапкырлана); 
3. “Өчкә тапкырла уены (баллар өчкә тапкырлана); 
4. “Зур уен” (җиңгән командадан ике уенчы катнаша).
Иң элек уенда катнашу өчен командалар тупларга кирәк булыр. (Укучылар арасыннан бишәр кешелек ике команда төзелә. Алар тиз арада үзләренә исем һәм девиз сайлый, аннары һәр команда үзе белән таныштыра).
Уенны башлыйбыз. I бәйге – “Гади уен”. (Һәр командадан берәр уенчы чакырыла. Аларга сорау бирелә. Беренче булып дөрес җавап биргән команда уенны дәвам итә. Дөрес җавап өчен балл сорашып белешү вакытында ничә кеше җавап бирүгә бәйле рәвештә куела. Команда өч мәртәбә ялгыш җавап бирсә, уенны икенче төркем дәвам итә. Әлеге төркем таблода калган җавапның берсен булса да белсә, барлык баллар аларга языла, ә киресенчә булса, баллар башка командага исәпләнә. Уен дәвамында барлык дөрес җаваплар һәм җавап бирүчегә куелган баллар таблода күренеп бара.)

Сорау. Сез киләчәктә нинди һөнәр сайларга телисез?

Җаваплар:

1) врач – 20 укучы;

2) укытучы – 10 укучы;

3) шофер – 8 укучы;

4) төзүче – 7 укучы;

5) инженер – 6 укучы;

6) кайсын сайларга да белмим – 5 укучы.

(Сорашып белешү нәтиҗәсендә аз санда булган җаваплар экранда күрсәтелми).

II бүлек - “Икегә тапкырла уены”. (Командалардан икенче уенчылар чакырыла).
Сорау. Бу һөнәрне үзләштерү өчен кайсы фәннән тирән белем һәм күнекмәләргә ия булырга кирәк?
Җаваплар:

1) математика – 19 укучы;

2) биология – 13 укучы;

3) фәннәрне тирән белү мөһим түгел – 10 укучы;

4) технология – 8 укучы;
5) рус теле – 6 укучы;

6) химия – 5 укучы.

III бүлек – “Өчкә тапкырла” уены.

Сорау. Бу һөнәрне үзләштерүдә нинди комачаулык туарга мөмкин?

Җаваплар:
1) белем дәрәҗәсе түбән булу – 30 укучы;

2) бернәрсә дә комачауламый – 26 укучы;

3) финанс мәсьәләсе – 13 укучы;

4) хезмәт базарында ихтыяҗ булмау – 7 укучы;
5) әти-әни бу һөнәрне сайлауга риза түгел – 5 укучы;

6) бердәм дәүләт имтиханын тапшырырга кирәк булу – 4 укучы.

IV бүлек – “Кире уен”.
Укытучылар арасында үткәрелгән сорашып белешү нәтиҗәләре буенча эшләнә. Җавапларның иң аз очраганнарын белгән командаларга күбрәк балл куела.

Сорау. Ни өчен укытучы һөнәрен сайладыгыз?

Җаваплар:

1) балаларны яратканга күрә – 5 укытучы;

2) әти-әни үрнәгендә – 10 укытучы;

3) тору урыны белән бәйле булганга – 15 укытучы;
4) яшьтән үк укытучы булырга хыялланганга күрә – 20 укытучы;

5) очраклы рәвештә – 25 укытучы;

6) үземне яраткан укытучылар үрнәгендә – 10 укытучы.
V бүлек – “Зур уен”.
(Җиңүче командадан 2 уенчы чакырыла. Укучыларның берсе башта күрше бүлмәгә чыгып тора, ә икенчесенә 15 секунд вакыт эчендә 5 сорау бирелә. Алар сорашып белешү вакытында 100 укучыга бирелгән сораулар арасыннан сайлап алына. Җавплар ешлыгына карап баллар куела. Аннан соң икенче укучы чакырыла, аңа да шул ук сораулар бирелә. Әгәр алар икесе бергә 200 балл җыйса, шул команда уенның җиңүчесе дип табыла).
1нче сорау. Сез бу һөнәрне кемнән үрнәк алып сайларга омтыласыз?

Җаваплар:
1) ул минем хыялым – 32 укучы;

2) әти-әни үрнәгендә – 25 укучы;

3) туганнарым арасында бу һөнәр ияләре бар – 14 укучы;

4) күренекле кешеләрдән – 12 укучы;

5) үземне яраткан укытучылардан – 8 укучы;

6) танышлардан.
2нче сорау. Сайлаган һөнәреңнең нинди уңай ягы бар?

Җаваплар:
1) хезмәт базарында ихтыяҗ зур – 14 укучы;
2) иҗади эшләргә кирәк – 13 укучы;

3) хезмәт хакы югары – 22 укучы;

4) заман таләп иткән һөнәр – 12 укучы;

5) кызыклы эш – 10 укучы;

6) ярдәм итеп кешеләрне сөендерү – 11 укучы.

3 нче сорау. Сайлаган һөнәрегезнең нинди тискәре ягы бар?
Җаваплар:

1) Тискәре ягын әйтә алмыйм – 36 укучы;
2) Зур җаваплылык сорый – 16 укучы;

3) Хезмәт хакы түбән – 10 укучы;
4) Хезмәт базарында ихтыяҗ юк – 8 укучы;

5) Хезмәт шартлары авыр – 5 укучы;

6) Күп хезмәт сорый – 7 укучы;

4 нче сорау. Кешеләргә иң күп сорау бирүче кем?
Җаваплар:

1) Укытучы – 40 укучы;

2) Әти-әни – 24 укучы;

3) Тикшерүче – 10 укучы;

4) Журналист – 5 укучы;

5) Табиб – 4 укучы;

6) Укучы – 3 укучы.
5нче сорау. Фәннәрне тирәнтен үзләштерү өчен иң мөһим нәрсә?
Җаваплар:

1) Күп укырга – 40 укучы;

2) Интернет аша мәгълумәт тупларга – 20 укучы;

3) Кешеләр белән күп аралашырга – 10 укучы;

4) Сәләмәтлекне сакларга һәм даими ныгытырга – 8 укучы;

5) Интелектуаль телевизион тапшыруларны даими карап барырга – 5 укучы;

6) Мәктәптә, районда уздырылган интелектуаль уен, бәйгеләрдә катнашырга кирәк – 4 укучы.

(Уенга йомгак ясала. Укучылар хезмәт базарында ихтыяҗ зур булган һөнәрләрнең профессиограммалары белән таныштырыла)
